ამბროლაურის მუნიციპალიტეტის მეორე მოწვევის საკრებულოს 
ორმოცდამეჩვიდმეტე რიგგარეშე სხდომის
ო ქ მ ი №01

ქ. ამბროლაური, ბრატისლავა რაჭის ქ. N11                              16 იანვარი 2024 წელი (11:00 სთ)

	ამბროლაურის მუნიციპალიტეტის მეორე მოწვევის საკრებულოს ორმოცდამეჩვიდმეტე რიგგარეშე სხდომა მოწვეულ იქნა ამბროლაურის მუნიციპალიტეტის საკრებულოს 2017 წლის 14 ნოემბრის N01 დადგენილების - ,,ამბროლაურის მუნიციპალიტეტის საკრებულოს რეგლამენტის“ მე-51 მუხლის პირველი პუნქტის, ა) ქვეპუნქტის შესაბამისად. ასევე ამბროლაურის მუნიციპალიტეტის მერის ზვიად მხეიძის 2024 წლის 11 იანვრის N76-762401158 (რეგისტრაციის თარიღი 11.01.2024წ. ნომერი N12-77240115-77) წერილის საფუძველზე, ამბროლაურის მუნიციპალიტეტის მეორე მოწვევის საკრებულოს თავმჯდომარის, ასლან საგანელიძის მიერ გამოცემული 2024 წლის 11 იანვრის N:ბ77-7724011001  ბრძანების საფუძველზე.
	სხდომას ესწრებოდა საკრებულოს  სრული და სიითი შემადგენლობიდან (30 წევრიდან) 24 წევრი: ასლან საგანელიძე, დავით ხუციშვილი, ზაალ მეტრეველი, დავით გოგსაძე, პაატა მაჭანკალაძე, ბაქარ ბაკურაძე, თენგიზ გელოვნიშვილი, ელიზბარ კობახიძე, სიმონი ჭელიძე, სოსო ჭელიძე, ლევან ჯმუხაძე, ელევნორა ბედენაშვილი, ბექა ოშხერელი, მაია კაციტაძე, ნათია მარგველიძე, ესმა მაისაშვილი, გიორგი მურუსიძე, დავით მიქიაშვილი, მურმან ქველიძე, ბაკურ სანთელაძე, ნინო ჯოხაძე, ბეჟან დარახველიძე, ლელა რობაქიძე, ხათუნა ბეშიძე. სხდომას აგრეთვე ესწრებოდა ამბროლაურის მუნიციპალიტეტის მერი ზვიად მხეიძე, მერიის სივრცითი მოწყობისა და ინფრასტრუქტურის სამსახურის ხელმძღვანელი ერეკლე დოხნაძე, მერიის ადმინისტრაციული სამსახურის ხელძღვანელის მოვალეობის შემსრულებელი ირმა ფრუიძე და გაზეთის ,,ამბროლაურის მოამბე“ რედაქტორი დალი დარახველიძე. 
	ამბროლაურის მუნიციპალიტეტის მეორე მოწვევის საკრებულოს სხდომას თავმჯდომარეობდა ამბროლაურის მუნიციპალიტეტის მეორე მოწვევის საკრებულოს თავმჯდომარე ასლან საგანელიძე.
	ასლან საგანელიძე მიესალმა საკრებულოს წევრებს, მიულოცა გასული დღესასწაულები, ისურვა ბედნიერი და წარმატებული წელი ყოფილიყოს ოჯახებისთვის, ქვეყნისთვის. აღნიშნა 2024 წელს პირველი რიგგარეშე სხდომაა, მერის ინიცირებული.
ასლან საგანელიძემ დაადასტურა კვორუმის არსებობა, მადლობა გადაუხადა საკრებულოს წევრებს მობრძანებისთვის საკრებულოს დასამტკიცებლად წარუდგინა ბიუროს მიერ შემუშავებული 

დ  ღ  ი  ს            წ  ე  ს  რ ი  გ  ი  

1. ,,საქართველოს სახელმწიფო ბიუჯეტით გათვალისწინებული საქართველოს რეგიონებში განსახორციელებელი პროექტების ფონდიდან ამბროლაურის მუნიციპალიტეტში 2024 წელს განსახორციელებელი პრიორიტეტული პროექტების დაფინანსების მიზნით მომზადებული საპროექტო წინადადებების მოწონების შესახებ“ ამბროლაურის მუნიციპალიტეტის საკრებულოს 2023 წლის 22 დეკემბრის N86 განკარგულებაში ცვლილების შეტანის თაობაზე
მომხსენებელი ზვიად მხეიძე  - ამბროლაურის მუნიციპალიტეტის მერი
თანამომხსენებლები ერეკლე დოხნაძე - ამბროლაურის მუნიციპალიტეტის მერიის პირველადი სტრუქტურული ერთეულის - სივრცითი მოწყობისა და ინფრასტრუქტურის სამსახურის ხელმძღვანელი

2. „ამბროლაურის მუნიციპალიტეტის საკრებულოსა და მერიაში შრომითი ხელშეკრულებით დასაქმებულ პირთა რაოდენობისა და მათი თანამდებობრივი სარგოების ოდენობის განსაზღვრის შესახებ“ ამბროლაურის მუნიციპალიტეტის საკრებულოს 2023 წლის 19 დეკემბრის N81 განკარგულებაში ცვლილების შეტანის თაობაზე
მომხსენებელი ზვიად მხეიძე  - ამბროლაურის მუნიციპალიტეტის მერი
თანამომხსენებლები ირმა ფრუიძე - ამბროლაურის მუნიციპალიტეტის მერიის პირველადი სტრუქტურული ერთეულის - ადმინისტრაციის სამსახურის ხელმძღვანელის მოვალეობის შემსრულებელი
ბეჟან კობახიძე - ამბროლაურის მუნიციპალიტეტის მერიის პირველადი სტრუქტურული ერთეულის - საფინანსო სამსახურის ხელმძღვანელი
	კენჭის ყრის შედეგად მომხრე:24; წინააღმდეგი: არცერთი; დამტკიცდა დღის წესრიგი.
მოისმინეს: ამბროლაურის მუნიციპალიტეტის მერიის პირველადი სტრუქტურული ერთეულის - სივრცითი მოწყობისა და ინფრასტრუქტურის  სამსახურის ხელმძღვანელის ერეკლე დოხნაძის მოხსენება ,,საქართველოს სახელმწიფო ბიუჯეტით გათვალისწინებული საქართველოს რეგიონებში განსახორციელებელი პროექტების ფონდიდან ამბროლაურის მუნიციპალიტეტში 2024 წელს განსახორციელებელი პრიორიტეტული პროექტების დაფინანსების მიზნით მომზადებული საპროექტო წინადადებების მოწონების შესახებ“ ამბროლაურის მუნიციპალიტეტის საკრებულოს 2023 წლის 22 დეკემბრის N86 განკარგულებაში ცვლილების შეტანის თაობაზე
პროექტი თან ერთვის
ერეკლე დოხნაძე მიესალმა საკრებულოს წევრებს და საპროექტო წინადადებების მოწონების შესახებ პროექტით განსაზღვრული განსახორციელებელი პროექტების ნუსხა, პროექტის ღირებულებით წარუდგინა საკრებულოს.
ნინო ჯოხაძემ დასვა შეკითხვა თუ რომელ მონაკვეთს მოიცავს ხვანჭკარის საუბნო გზების რეაბილიტაცია?
ზვიად მხეიძემ განმარტა, რომ სოფელ ხვანჭკარაში გზის რეაბილიტაცია მოიცავს პრობლემურ მონაკვეთის, გზის, ქვედა მხარეს.
სოსო ჭელიძემ დასვა შეკითხვა შარაბიძის ქუჩაზე სანიაღვრე არხების მოწყობა, რომელ მონაკვეთს მოიცავს? მაისაშვილების დასახლებას? ბარათაშვილის ქუჩაზე სანიაღვრე არხები რომელ მონაკვეთზე მოეწყობა?
ზვიად მხეიძემ განმარტა, რომ შარაბიძის ქუჩაზე დგება წყალი და საჭიროებს სანიაღვრეს მოწყობას, ასევე ბარათაშვილის ქუჩაზე დარჩენილია მონაკვეთი და უნდა დასრულდეს და მოწესრიგდეს. მან ასევე აღნიშნა, რომ კიდევ მოხდება პროექტების დამატება და კვლავ წარმოდგება საკრებულოს წინაშე მოსაწონებლად.
საკრებულოს თავმჯდომარემ, სხდომის თავმჯდომარემ, ასლან საგანელიძემ კენჭი უყარა ,,საქართველოს სახელმწიფო ბიუჯეტით გათვალისწინებული საქართველოს რეგიონებში განსახორციელებელი პროექტების ფონდიდან ამბროლაურის მუნიციპალიტეტში 2024 წელს განსახორციელებელი პრიორიტეტული პროექტების დაფინანსების მიზნით მომზადებული საპროექტო წინადადებების მოწონების შესახებ“ ამბროლაურის მუნიციპალიტეტის საკრებულოს 2023 წლის 22 დეკემბრის N86 განკარგულებაში ცვლილების შეტანის თაობაზე განკარგულების მიღების საკითხს
კენჭის ყრის შედეგად მომხრე:24; წინააღმდეგი: არცერთი;  
გადაწყვიტეს: მოწონებულ იქნეს საქართველოს სახელმწიფო ბიუჯეტით გათვალისწინებული საქართველოს რეგიონებში განსახორციელებელი პროექტების ფონდიდან ამბროლაურის მუნიციპალიტეტში 2024 წელს დასაფინანსებელი პროექტები
მოისმინეს: ამბროლაურის მუნიციპალიტეტის მერიის პირველადი სტრუქტურული ერთეულის - ადმინისტრაციული სამსხურის ხელმძღვანელის მოვალეობის შემსრულებლის ირმა ფრუიძის მოხსენება „ამბროლაურის მუნიციპალიტეტის საკრებულოსა და მერიაში შრომითი ხელშეკრულებით დასაქმებულ პირთა რაოდენობისა და მათი თანამდებობრივი სარგოების ოდენობის განსაზღვრის შესახებ“ ამბროლაურის მუნიციპალიტეტის საკრებულოს 2023 წლის 19 დეკემბრის N81 განკარგულებაში ცვლილების შეტანის თაობაზე
პროექტი თან ერთვის
ირმა ფრუიძე მიესალმა საკრებულოს სხდომის დამსწრე წევრებს მიულოცა შობა-ახალი წელი და განმარტება გააკეთა პროექტზე, ერთი ერთეული შრომითი ხელშეკრულება ზედამხედველობის სამსახურიდან გადადის მერიის განათლების, კულტურის, ძეგლთა  დაცვის, სპორტისა და ახალგაზრდობის საქმეთა სამსახურში, სადაც იყო ეს ხელშეკრულება კვლავ დაბრუნდა და არ ცვლის საშტატო რიცხოვნებას. ზედამხედველობის სამსახურში კი ერთ შტატზე, ვაკანსიაა, გამოცხადებულია კონკურსი.
ზვიად მხეიძემ განმარტა, რომ ინფრასტრუქტურის გაძლიერების მიზნით, ხელშეკრულებით დასაქმებული, კარგი სპეციალისტი, ევგენი მკერვალიშვილი გადავა შტატში. 
საკრებულოს თავმჯდომარემ, სხდომის თავმჯდომარემ, ასლან საგანელიძემ კენჭი უყარა „ამბროლაურის მუნიციპალიტეტის საკრებულოსა და მერიაში შრომითი ხელშეკრულებით დასაქმებულ პირთა რაოდენობისა და მათი თანამდებობრივი სარგოების ოდენობის განსაზღვრის შესახებ“ ამბროლაურის მუნიციპალიტეტის საკრებულოს 2023 წლის 19 დეკემბრის N81 განკარგულებაში ცვლილების შეტანის თაობაზე განკარგულების მიღების საკითხს
კენჭის ყრის შედეგად მომხრე:24; წინააღმდეგი: არცერთი;  
გადაწყვიტეს: მიღებულ იქნეს „ამბროლაურის მუნიციპალიტეტის საკრებულოსა და მერიაში შრომითი ხელშეკრულებით დასაქმებულ პირთა რაოდენობისა და მათი თანამდებობრივი სარგოების ოდენობის განსაზღვრის შესახებ“ ამბროლაურის მუნიციპალიტეტის საკრებულოს 2023 წლის 19 დეკემბრის N81 განკარგულებაში ცვლილების შეტანის თაობაზე განკარგულება
[bookmark: _GoBack]ესმა მაისაშვილმა ისაუბრა სოფელ წესში, საუბნო გზებზე, მათ უბანში მიტოვებული სახლების ტერიტორიაზე ვერ მაგრდება ეზოს ღობეები, დაიწია, დაზიანდა სადენები და სამაგრი ელექტრო ბოძები, რაც აზიანებს ასფალტირებულ გზას და დანარჩენ გზის ნაწილსაც ავიწროებს. შემდგომში უნდა იყოს გათვალისწინებული ამ უბნის პრობლემები.
ხათუნა ბეშიძემ დააყენა რამდენიმე პრობლემური საკითხი, კოსტავას ქუჩაზე, მრავალბინიანი საცხოვრებელი სახლის მიმდებარედ ხის მოჭრა, რომელიც საფრთხეს უქმნის როგორც საცხოვრებლ ბინას, ასევე მიმდებარედ გაზის მილს, ასევე ბინის მიმდებარედ თავსახურის გარეშე დარჩენილი ჭები ქნის პრობლემებს, როგორც ადამიანებისთვის ასევე ფეხით მოსიარულეთათვის. მან ისაუბრა კოსტავას ქუჩის მრავალ საცხოვრებლიანი ბინის მიმდებარედ არსებული სტადიონის პრობლემებზე. 
ზვიად მხეიძემ ისაუბრა მოსახლეობის უპასუხისმგებლობაზე, მათ მიერ დაზიანებულ მუნიციპალურ ქონებაზე და მუნიციპალიტეტის მიერ დაზიანებების აღმოფხვრაზე გაწეული ხარჯების რაოდენობაზე. გულსატკენია საზოგადოებრივი უპასუხისმგებლობა. 
სხდომის ოქმს სხდომის აუდიო ჩან აწერი CD დისკზე ჩაწერილი თან ერთვის.
საკრებულოს თავმჯდომარემ, სხდომის თავმჯდომარემ, ასლან საგანელიძემ სხდომა დასრულებულად გამოაცხადა.

